
	Preporuke za rješavanje problema zagađenja ambijentalnog zraka

	Šta je zagađenje zraka i zašto je štetno?
	Zrak koji udišemo ponekad može biti zagađen visokim koncentracijama čestica koje su premale da bi se vidjele golim okom. Kada udišemo ove čestice, one mogu da dospiju duboko u pluća, pređu u krvotok i prenesu se kroz sva tkiva i organe našeg tijela. Zagađenje zraka ovim česticama predstavlja najveći ekološki i zdravstveni rizik za djecu u našoj državi.

	Kako mjerimo kvalitet zraka?
Ministarstvo za zaštitu životne sredine i prostornog planiranja postavilo je 22 mjerne stanice širom zemlje, koje se pridržavaju strogih standarda za lokaciju, tačnost i održavanje. Ove stanice se redovno održavaju i kalibriraju kako bi se obezbjedili precizni i pouzdani podaci. Podatci sa mjernih stanica dostupni su na internet stranici ministarstva: https://air.moepp.gov.mk/ 

	Ove preporuke imaju za cilj pomoći školama u postupcima zaštite djece (kao ranjive kategorije) i odraslih od zagađenog ambijentalnog zraka – ali škole trebaju istražiti dodatne mjere i koristiti vlastitu procjenu u situacijama nesigurnosti. Ponekad zagađenje zraka može nastati iznenada (kao što je slučaj s požarom ili intenzivnim građevinskim radovima u blizini), a podatci s mjernih stanica mogu kasniti ili uopšte nisu dostupni. U takvim slučajevima, škole trebaju biti proaktivne, izbjegavati ili smanjiti izloženost zagađenju i poduzeti mjere zaštite.

	Dobro
(PM2,5 0-5; PM10 0-15)
	Prihvatljivo
(PM2,5 6-15; PM10 16-45)
	Umjereno
(PM2,5 16-50; PM10 46-120)
	Loše
(PM2,5 51-90; PM10 121-195)
	Vrlo loše
(PM2,5 91-140; PM10 196-270)
	Ekstremno lose
(PM2,5 >140; PM10 >270)

	Kvalitet zraka je dobar.

Odličan dan za aktivnosti na otvorenom, sport, igra, rekreacija.
Može se koristiti prirodna ventilacija u učionicama, a preporučuje se češće otvaranje prozora.

	Kvalitet zraka je prihvatljiv za aktivnosti na otvorenom.

Identifikujte i pratite učenike sa medicinski potvrđenim respiratornim bolestima ili drugim hroničnim bolestima (astma, bronhitis, bolesti srca), koje se mogu pogoršati zagađenjem zraka. Provjerite da li ovi učenici imaju pristup odgovarajućoj terapiji (npr. inhalatori ako ih je propisao ljekar).

često provjetravajte prostorije, pogotovo tokom velikog odmora.
	Kratke aktivnosti na otvorenom (s niskim intenzitetom), poput velikog odmora, i dalje se mogu izvoditi.

Izbjegavajte intenzivne aktivnosti za učenike s respiratornim oboljenjima ili drugim hroničnim bolestima (astma, bronhitis, srčane bolesti) i pratite simptome. Obavijestite roditelje ako se simptomi pogoršaju.

Pročišćivači zraka (ako ih ima) trebaju biti uključeni barem jedan sat prije početka nastave.
	Izbjegavajte aktivnosti na otvorenom (fizičko vaspitanje, sport, trčanje, igranje u školskom dvorištu).
Aktivnosti se trebaju odvijati u zatvorenom prostoru, a duge ili intenzivne fizičke aktivnosti odložiti.

Pratite sve učenike na pojavu simptoma povezanih sa zagađenjem zraka, kao što su glavobolja, otežano disanje, kašalj, mučnina, te iritacija očiju, nosa i grla.

Pročišćivači zraka trebaju raditi snažnim intenzitetom.
	Sve aktivnosti na otvorenom treba premjestiti unutra ili otkazati.
Izbjegavajte fizički napor tokom časova fizičkog vaspitanja i sličnih aktivnosti.

Zatvorite sva vanjska vrata i prozore škole i otvorite unutrašnja vrata – npr. vrata učionica koje vode ka unutrašnjim hodnicima. 

Obavijestite roditelje o uslovima pod kojima će se održavati nastava i aktivnosti. Pročišćivači zraka trebaju raditi maksimalnim intenzitetom.
	Sve aktivnosti koje su fizički intenzivne ili su na otvorenom se otkazuju.

Zatvorite sva vanjska vrata i prozore škole i otvorite unutrašnja vrata – npr. vrata učionica koje vode ka unutrašnjim hodnicima.

Pratite smjernice Vlade i Ministarstva obrazovanja i nauke i informišite roditelje o uslovima pod kojima će se održavati nastava i aktivnosti.

Pročišćivači zraka trebaju raditi maksimalnim intenzitetom.

